
NAUTNES: Det er om sommaren 
aktivitetsnivået er på det høgaste 
på Nautnes. Ove Forstrønen sitt 
ferieparadis for nordmenn og 
turistar frå heile verda, er på plass 
for å nytta seg av det sjøen kan 
tilby av aktivitetar.

Havkajakk
Eit av dei siste innslaga av type 
utandørs aktivitet er havkajakk. 
Den vesle båten er ein reiskap for 
å koma seg ut i sjøen og fiska.

– Det er fantastisk. Eg har 
nettopp debutert som fiskar frå 
kajakk, smiler Frank Hugo Åd-
land til Vestnytt.

Den daglege leiaren for Naut-
nes fiskevær står med rednings-
vest klar for å ta seg nok ein tur 
ut i sjøen.

– Me kjøpte båtane av nokre 
hollendarar og tyskarar som kom 
på besøk hit for å visa oss korleis 
ein brukar kajakkane, seier For-
strønen.

Han er bombesikker på at in-
teressa for havkajakk er stigande 
i Noreg.

– Det er stort i USA og store de-
lar av Europa, seier Forstrønen.

Frank Hugo vil ikkje høyra på 
journalisten sin skeptisisme om 
balanse og utrygge kajakkar.

– Det kan virka ulogisk å fiska 
frå ein kajakk, men det er ikkje 
noko problem i det heile, seier 
Ådland.

Han beskriv det som eit adre-
nalinkick å padla seg ut mot 
bølgene i sjøen.

– Det er jakt med kajakk, smi-
ler Forstrønen.

Draumen hans er at Nautnes 
vert eit sjøsportssenter i fram-
tida.

Fridykk
Anders Brettingen og Andreas 
Bakketeig går forbi med dykkar-
utstyr. Dei er fridykkarar og skal 
ut i sjøen utanfor Nautnes.

– Me er primært fiskarar, seier 
Anders til Vestnytt.

Dei er ein heil gjeng som skal 
vera ute i sjøen i to tre timar.

– Eg har halde på med fridykk i 
over ti år. Det er ein friheitskjensle 
som ikkje kan beskrivast. Nydeleg 
natur og stor fisk, smiler Andreas 
Bakketeig før Anders legg til:

– Me kan ikkje ta mobilen der 
ute, gliser han.

Karane beskriv Nautnes som 
eit eldorado for fridykkarar og 
andre med interesse for sjøakti-
vitetar.

– Det er utruleg flott i sjøen 
her i Øygarden, smiler Andreas 
Bakketeig.

Fiskefestival
20. juni er det fiskefestival på 
Nautnes. For andre året på rad 
arrangerer Ungdomslaget Stølen 
og Forstrønen & Co fiskekonkur-
ranse for store og små.

– Det vart fleire folk i fjor enn 
me rekna med. Det var svært po-
sitivt, smiler Kåre Heggholmen 
frå UL Stølen.

I fjor vart fiskefestivalen ar-
rangert over to dagar. I år vert 
det berre ein. Det vart for mykje 
med to dagar.

– Det er enklare å arrangera, 
seier Ove Forstrønen.

– Det vart «jækla» mykje job-
bing i fjor, gliser Heggholmen.

I år som i fjor står det boder 
langsmed vegen på Nautnes under 
fiskefestivalen. 

– Me har skaffa kring 25 boder, 
så det vert mykje spanande å få 
med seg, seier han.

Det vert og fleire kategoriar å 
vinna i år òg.

– Me har kategorien størst fisk, 
mest fisk og minste fisken. Me 
kjem sikkert til å utvida med fleire 
kategoriar undervegs, smiler For-
strønen lurt.

Kåre Heggholmen og Linda 
Fosse frå UL Stølen er svært glade 
for samarbeidet dei har med Ove 
Forstrønen.

– Me vil gjera dette til ein 
tradisjon. Er det godt vèr nyttar 
alle seg av det opne havet, men 
om det ikkje er godt vèr, så kan 
fiskarane vera innanskjærs, seier 
Forstrønen.

 

Fiskeparadiset i Øygarden
Motgåande trafikk under vatn. Foto: Privat Simen Wilberg med lyrefangsten. Foto: PrivatKåre Heggholmen, Linda Fosse frå UL Stølen og Ove Forstrønen ser fram til 

andre runde av fiskefestivalen på Nautnes. Foto: Kai Svellingen-Flatekvål

Nautnes fiskevær er i ferd 
med å etablera seg som 

fiskeparadiset i Øygarden. 
– Her kan ein vera med på 

alt frå kajakkfiske til  
fiskefestival og fridykk, 

seier eldsjela  
Ove Forstrønen.

Anders Brettingen og Andreas Bakketeig tykkjer Nautnes 
og Øygarden er eit perfekt område for fridykk. Foto: Bente-
Line Svellingen-Flatekvål

Frank Hugo 
Ådland debuterte 
i havkajakken 
då Vestnytt kom 
på vitjing. Foto: 
Bente-Line  
Svellingen- 
Flatekvål

